
A Jose, o meu irmán: grazas pola túa paciencia e por apoiarme sempre. 
Quéroche!

Alicia

A todos os que habitan a miña árbore e que me acompañan; por veces 
en silencio, por veces ás gargalladas.

Marisa



Tico e Tuco vivían na selva, nunha árbore 
enorme, cunha morea de animais.  

Tuco era moi tranquilo: gustáballe o xadrez,  
ler, facer ioga, durmir ata tarde... 

Pero, ai, Tico xa era un capítulo á parte.  
Gustáballe o barullo, xogar á pita, bañarse no río, 

facer carreiras de liana en liana...



—Tucooo! —gritou aquel día Tico desde a 
outra punta da árbore—. Abúrrooomeee! 

Xoguemos á pita!

—Non me apetece, Tico! Encántame este 
libro —respondeu Tuco sen deixar de ler.

Mais Tico no lle fixo caso. Gabeou ata a 
póla máis alta, xusto á que subira Tuco 

para que non o amolasen e... Vaia, ho! 
Co peso de Tico a póla dobrou  

e dobrou ata que...



—AHHHHHH! —escoitouse.  
Tuco saíu voando polos aires coma un 

foguete, mentres que o pobre libro acabou 
no medio dunha caca enorme. 

—Tico, déixame en paz! —dixo Tuco 
mentres tocaba o croque que lle saíra na 

testa. Parecía un unicornio!




